
nārada uvāca 
dadṛśuste surā devaṃ śaṃkhacakragadādharaṃ| pītāṃbaraparīdhānaṃ 
sarvato’kṣiśiromukhaṃ || 1 || 
sarvataḥ pāṇipādaṃ taṃ sarvasuṃdaramīśvaraṃ|  
namaskṛtvā sagaṃdharvāḥ pūjayāmāsuracyutaṃ || 
tadā stotraṃ pracakruste sarvābhīṣṭapradaṃ nṛṇāṃ | 2 | 
devā ūcuḥ 
dīnānāthadayāsiṃdho yogihṛtpadmasaṃsthita || 3 || 
anādisiddha avyakta bhūtānāmīśvara prabho |  
tvaṃ gatiḥ sarvalokānāṃ dīnānāṃ dīnavatsala || 4 || 
anekapāpanikaradāvabhūta jagatpate |  

asmākaṃ sarvaśaktislaṃ tubhyaṃ sarvātmane namaḥ || 5 || 
sarvabhūtāśayasvaṃ hi sarvabhūtahṛdi sthitaḥ |  

sarvabhūtātiriktasvaṃ tubhyaṃ sarvātmane namaḥ || 6 || 
jagadbhāsa cidābhāsa jñānagamyanamo namaḥ | 
trilokeśa guṇātīta guṇakobha namo namaḥ || 7 || 
namaste karuṇānātha namaste dānavāṃtaka |  

namaste pāpabhīrūṇāṃ tārakāya namo namaḥ || 8 || 
śaṃkhāsurabalaphrāya vedasaṃrakṣaṇāya ca |  

pālakāya ca lokānāṃ matsarūpāya te namaḥ || 9 || 
samudramathane pūrvaṃ maṃdarācaladhāriṇe |  
duṣṭadānavahārāya vaikuṃṭhāya namo namaḥ || 10 || 
yajñavārāharūpāya dharaṇītāraṇāya ca |  

duṣṭaghnāya namastubhyaṃ sṛṣṭirūpāya te namaḥ || 11 || 
hiraṇyakaśipughnāya prahlādapriyakāriṇe |  
asmākaṃ duḥkhahārāya nṛsiṃhāya namo namaḥ || 12 || 
balidarpahare tubhyaṃ śakrasya priyakāriṇe | 
asmākaṃ duḥkhanāśāya vāmanāya namo namaḥ || 13 || 
kṣatriyasya kulotpannanāśakāya namo namaḥ | 
krūrāyāpi ca rāmāya namaḥ paraśudhāriṇe || 14 || 
asmākaṃ baṃdhanāśāya daśagrīvāṃtakāya ca|  
munimānasahaṃsāya rāmacaṃdrāya te namaḥ || 15 || 

śeṣāya dānavaghnāya namo haladharāya ca |  

kaṃsāṃtakāya devāya rāmakṛṣṇāya te namaḥ || 16 || 
taporūpāya maunāya namaḥ kāruṇyamūrtaye |  

pālakāya ca lokānāṃ bauddharūpāya te namaḥ || 17 || 
plecchāṃtakāya duṣṭānāṃ daityānāmaṃtakāya ca|  
bhaktipriyāya devāya kalkirūpāya te namaḥ || 18 || 
bhayadāya hi duṣṭānāṃ dānavānāṃ bhayaṃ bhavet |  
tadā tadā’vatīrṇāya tubhyaṃ kāruṇyamūrtaye || 19 || 
 

evaṃ stutvā tadā devāḥ puṣpavṛṣṭimavākiran |  

tānuvāca surān devasyapo’haṃ bhavatāṃ stavaiḥ || 20 || 
pūjayā caikabhukyāca prātaḥsnānena phālgune |  
saṃkaṣṭaharametacca stotraṃ ramyaṃ bhaviṣyati || 21 || 
ya idaṃ paṭhate nityaṃ saṃkaṣṭaṃ tasya naśyati |  
ekavāraṃ dvivāraṃ vā trivāraṃ vāpi yaḥ paṭhet || 22 || 
vāṃchitaṃ labhate nityaṃ yaśa āyuḥpravardhanaṃ |  
saptavāraṃ paṭhennityaṃ māsi phālgunake surāḥ || 23 || 
brāhmaṇo labhate vidyāṃ kṣatriyastu vasuṃdharāṃ |  
dhanaṃ ca labhate vaiśyāḥ śūdrastu sukhamaśrute || 24 || 
nābhimātraṃ jale sthitvā māsi phālgunake śubhe |  
saptavāraṃ paṭhedyastu bhāryāṃ prāppotyasaṃśayaḥ II 25 || 
mātṛhā pitṛhā caiva brahmaṣṭo gurutalpagaḥ |  

surāpī dāsigāmī ca anekaiḥ pātakairvataḥ || 26 || 
saptavāraṃ dine bhān–bhānoścābhimukhaṃ paṭhet |  
niṣpāpaśca bhavetsa’pi nātra kāryā vicāraṇā || 27 || 
daśāvartaṃ paṭhennityaṃ bhūmiśāyi jiteṃdriyaḥ |  

devatāyatane vidvān śucimān mama sannid || 28 || 
triḥsaptāhaṃ paṭhedyastu tasya putro bhaviṣyati |  
trayastiṃśativāraṃ tu yaḥ paṭhet rajanīmukhe || 29 || 

māsena cānaghāstasya kuṣṭhanāśo bhaviṣyati |  
vidyārthi labhate vidyāṃ dhanārthi labhate dhanaṃ || 30 || 
kanyārthī labhate kanyāṃ niṣkāmo mokṣamāpnuyāt 
 


